
Fyrirvari 

• Hugleiðing sem leggur út af sýn á 
manneskjuna er hefur fylgt heimspekinni lengi 
og felur í sér hugmyndir sem ég tel að eigi 
töluvert erindi inn á þetta málþing, án þess að 
hafa fyrir því neinar vísindalegar rannsóknir til 
staðfestingar, en lífsreynslan hefur kennt mér 
að geti skipt sköpum. 

• Heimspekileg hugleiðing án ábyrgðar sem er 
samt meginstefið í því sem á eftir fer. 

Hugfró heimspekinnar 

• „Einskis verð eru þau orð heimspekingsins 
sem ekki lina þjáningu nokkurs manns. Því 
eins og læknisfræði er gagnslaus ef hún rekur 
ekki á brott sjúkdóma úr líkamanum, alveg 
jafn fánýt er heimspekin ef hún rekur ekki á 
brott þjáningar sálarinnar.“ 
 
– Epicurus: The Extant Remains, Fragment 54. 

 



Þjáning 

• Tvíbent hugtak 
• Kvöl, sársauki, áþján, mótlæti sem getur verið 

af margvíslegum orsökum 
• Þjáningin er hluti af lífinu, hlutskipti manns 
• Einnig er talað um þjáningu sem 

vitundarástand sem leggst ofan á kvöl, 
sársauka eða mótlæti 

• Eymd er valkostur, hugarástand manns 

Þroski 

• „Allar mannraunir geta verið lán, ef þær 
þroska mann, og manndóms-sæla að hafa 
mætt þeim og vaxið við það. ... Þetta er mitt 
innræti, og því verð ég aldrei botnlaus 
bölsýnismaður, án þess þó að óttast eða líta 
undan því, sem að er.” (Stephan G. 
Stephansson, úr bréfi, 1925) 

• Þetta er ekki „Pollýönnu leikur”, heldur 
uppbyggileg úrvinnsla úr því „sem að er”.  

Gerandi eða þolandi 

• Þegar rætt er um þroska gegnum þjáningu 
kann að skipta máli hver tilurðarsagan er 
– Tilefni til sinnaskipta og endurskoðaðs gildismats 

• „Sá, sem ekki kollsigldi lífi sínu, áður en hann tók að lifa, 
mun aldrei lifa” (S. Kierkegaard, Endurtekningin, s. 49). 

• „Gjaldþrotið er það besta sem fyrir okkur hefur komið” 

– Kreppa og tækifæri sem sama táknið  
• sukkum við ekki nógu djúpt? 
• höfum við skellt skuldinni um of á ytri aðstæður? 
• gilda önnur þroskalögmál um einstaklinga en samfélög? 

Sýn á manninn 

• Maðurinn er ekki hlutur, ekki einber afurð 
aðstæðna eða niðurstaða náttúrulegra og 
félagslegra ferla 

• Hann er vitundarvera sem spinnur þræði 
tilgangs og merkingar og er ábyrgur fyrir 
lífsmynstri sínu, þótt það sé þétt samofið 
félagslegum merkingarvef og kerfum sem 
hann vex inn í, hann hefur ekkert um að segja 
og ber fráleitt ábyrgð á.  

Forn speki 

• „Ekki eru það atburðirnir sjálfir, sem áhyggjum 
valda, heldur horf manna við þeim.“ 

• „Ef mótlæti hendir þig, þá mundu að snúa þér 
ætíð til sjálfs þín og spyrja, hverja mannkosti 
þú megir setja gegn því.“ 

• „Sóttin er hamla á líkamanum, en ekki 
viljanum nema hann kjósi sjálfur, að svo sé.“  

• (Epiktet, Hver er sinnar gæfu smiður) 

– Það sem er gefið og það sem er heimasmíðað; 
hvað er á valdi mínu og hvað ekki 

Tilvistarspeki 

• Grundvallargreinarmunur á 
– staðveru manns eða hlutskipti . Þeim staðreyndum sem 

lífið „úthlutar“ manni, 
– handanveru manns eða ummyndun. Hvernig maður 

„yfirstígur“ hlutskipti sitt og gefur því merkingu og 
mikilvægi. 

• Frelsið er óhjákvæmileiki þess að ég bregðist við 
aðstæðum og skapi sjálfan mig í ljósi þeirra 

• Alltaf „bil“ á milli áreitis (svo sem sársauka) og 
afstöðu (þjáningar) 

• Merking þess sem er eða gerist er aldrei gefin; túlkun  



Vandi 

• Allt böl er huglægt 
– Færir áhersluna og jafnvel ábyrgðina á þolandann  

• Er þroski ekki forsenda slíkrar afstöðu fremur 
en afrakstur? 

• Þar með getur þetta átt við um fullveðja fólk 
en ekki um börn 

• Það kann að vera rétt, en þessi afstaða felur 
samt í sér mikilvægt leiðarljós eða áminningu 

Gagnrýni 

• Merleau-Ponty gagnrýndi slagorð Sartres, 
„maðurinn er dæmdur til frelsis“ og bætti við: 
„maðurinn er dæmdur til merkingar“.  

• Vitundarlífið á sér sögu og þótt það sé möguleiki 
að taka sinnaskiptum og sjá hlutina á nýjan hátt 
með frelsandi yfirvegun, þá er það ekki raunhæft. 
– Maður sem bjó við einelti sem barn getur ekki ákveðið 

að láta minnimáttarkennd sína hverfa 

• Hjálpin er ljósmóðir frelsis, hvort sem hún beinist 
að því að breyta aðstæðunum eða vitundinni   

Tilgangur 

• „Við megum aldrei gleyma því að við getum 
fundið tilgang í lífinu, jafnvel þótt við séum í 
vonlausri aðstöðu gagnvart örlögum sem ekki 
verða umflúin. Þá ríður á að bera vitni því besta 
sem manninum einum er gefið, þ.e. að geta snúið 
persónulegum harmleik í sigur, þrengingum upp í 
mannlegt afrek. Þegar við eigum þess ekki lengur 
kost að breyta aðstæðum ... er tækifærið að 
breyta sjálfum okkur“ (Frankl, Leitin að tilgangi 
lífsins, s. 100. 

Orsök þjáningar 

• Frankl leggur hér áherslu á óumflýjanlegar 
þrengingar 

• „Ef unnt er að komast hjá þjáningunni er hins 
vegar mestur tilgangur í því fólginn að 
fjarlægja orsök hennar“ 

• Því er mikilvægt að spyrja hvað er á valdi 
okkar að breyta og hvað ekki? Tækifærið að 
breyta sjálfum sér er alltaf til staðar, en oft er 
jafnbrýnt að breyta aðstæðunum 

Hinir berskjölduðu 

• Þessi krafa á sérstaklega við þegar í hlut eiga 
einstaklingar sem geta ekki sjálfir borið hönd 
fyrir höfuð sér 

• Þá snýr hin siðferðilega krafa afdráttarlaust að 
því að verja þroskaskilyrði þeirra svo að þau 
verði fær um að axla ábyrgð 

• Samábyrgðin á því að hlúa að þessum 
þroskaskilyrðum hvers og eins er frumskylda 
samfélagsins 

Ofbeldi og vanræksla 

• Viðbrögð við ofbeldi og vanrækslu geta líka 
verið upplýst af þeirri sýn á manneskjuna sem 
hér er gengið út frá.  

• Þá er miðað að því að sá sem sýnir af sér 
óverjandi hegðun þurfi að axla ábyrgð og 
þroskast til sjálfsábyrgðar 

• Að öðrum kosti er varla vegið að rótum 
vandans. Þótt nauðsynlegt geti verið að bæta 
félagslegar aðstæður, þá er það ekki nægilegt 

Samskipti 

• Enginn venjulegur siðferðisvandi er tengdur 
ofbeldi og vanrækslu. En það er öðrum þræði 
siðferðilegt verkefni að nálgast bæði þann 
sem veldur og þann sem verður fyrir því.  

• Á hvaða forsendum maður mætir öðrum í 
samtali. Að leggja sig raunverulega eftir 
honum, en vera jafnframt kveikja þeirrar 
vitundar sem vekur tilgang, ábyrgð og frelsi 

• Hvorki hlutgera né ofmeta sjálfsveruna 

Uppeldi til ábyrgðar 

• Þessi afstaða felur það í sér að maður sé aldrei 
einbert fórnarlamb aðstæðna eða atvika. 
Merking aðstæðnanna er ekki fyllilega gefin 
heldur mótast hún í samspili við þá túlkun sem 
felst óhjákvæmilega í viðbrögðum við þeim.  

• Áminningu um þetta má kenna við 
tilfinningalega ábyrgð sem krefst þess að ég 
aðgreini mig frá öðrum og umhverfinu. 
Hvernig svara ég því sem hendir mig?   

Manndómsvígsla 

• Í lífi sérhvers manns rennur upp sú stund að hann 
áttar sig á þeirri staðreynd að ábyrgð hans er í 
þessum skilningi óhjákvæmileg.  

• Þessi vitundarvakning getur verið þjáningarfull 
því að það er þægilegt að hvíla í ástandi 
ábyrgðarleysis. 

• Margir hafa greint flóttaleiðirnar frá þessari 
sáraukafullu vakningu, undan frelsinu. Óheilindin 
sem fylgja því að afneita ábyrgð sinni 

Þroski gegnum þjáningu 

• Þjáningin sem fylgir vitundarvakningu um frelsið er 
tilgangsrík því að hún leysir úr læðingi þroska þess 
sem lítur á sig sem (með)höfund eigin lífs, en ekki 
leiksopp aðstæðna. 

• Því hefur verið haldið fram að þegar við notum 
erfiðleikana sem kennara, þá lærum við listina að 
lifa. Það er óvenjulega erfið áskorun að leitast við 
að kenna þá list þeim sem lífið hefur leikið grátt 
þegar á fyrstu árum.  

• Megi okkur öllum farnast vel í því verkefni. 
Vilhjálmur Árnason 13.01.12 



Takk fyrir áheyrnina! 

Þrenns konar nálgun 

• Gadamer um hvernig „ Ich und Du” mætast 
– hlutlæg þekking á hinum. Þá skiljum við aðra 

persónu eins og við skiljum hvert annað fyrirbæri 
(vísindalega) 

– Tvenns konar gagnrýni 
• vísindaleg: allar aðferðir til skilnings hafa áhrif á það 

hvernig viðfangsefnið birtist (for-dómar) 
• siðferðileg: nálgunin leiðir til þess að ráðskast er með 

skjólstæðinginn. Þetta er athugun fremur samræða 
sem miðar að skilningi. „Það var ekkert hlustað á mig!“ 

• Engin viðleitni til að mæta hinum þar sem hann er. 



Ég skil þig fullkomlega! 

• Annar meginháttur á að skilja hinn er að mæta 
honum á eigin forsendum og einkennist því að 
tengslum manns við sjálfan sig 

• Viðleitnin til skilnings er svo áköf að maður 
telur sig jafnvel skilja hinn betur en hann 
sjálfur: Ég veit nákvæmlega hvernig þér líður.  

• Sjálfhverf hluttekning sem á sinn hátt leiðir til 
dulinna yfirráða  

• Engin þörf fyrir samræður 



Að mætast í samtali 

• Hin samskiptaformin eru einræðuform: Það er ekki 
ástæða til að leggja sig raunverulega eftir hinum.  

• Gadamer: „Í mannlegum samskiptum skiptir sköpum 
að … leggja sig eftir hinum sem slíkum, þ.e. að heyra 
hvað hann segir og taka mark á því.“ 

•  Þetta krefst þess að opna sig fyrir tjáningu hins 
• Hinn skilningsríka fagmanneskja stuðlar að 

„sambræðslu sjónhringa“. 
• Katz: „Læknirinn veit meira um sjúkdóminn, 

sjúklingurinn meira um sjálfan sig.“  

